EKONOMSKO SOCIJALNO VIJEĆE


        
ZA TERITORIJ FEDERACIJE BIH

SOCIJALNI SPORAZUM ZA PERIOD 2009.-2010.

Sarajevo, 22. decembar 2008. godine

Socijalni partneri u okviru Ekonomsko socijalnog vijeća za teritorij Federacije BiH, svjesni mogućih negativnih posljedica globalne ekonomske krize, sa željom da što efikasnije preduprijede usporavanje privrednih aktivnosti i pogoršanje socijalnog položaja građana Federacije BiH i saglasni da zajednički predano rade na unapređenju poslovnog ambijenta i zakonodavnog okvira, zaključili su:

S O C I J A L N I  S P O R A Z U M

Z A  P E R I O D 2009. – 2010. G O D I N E

I

Socijalni partneri podržavaju reforme u oblasti javne uprave, racionalizaciju u institucionalnom i organizacionom smislu, jačanje kontrolnih funkcija, te racionalizaciju u organiziranju pojedinih nivoa vlasti.

U tom smislu socijalni partneri su saglasni da je neophodno izvršiti temeljne analize dosadašnje efikasnosti administracije na svim nivoima vlasti, te broj uposlenih svesti na realne okvire.

U tom cilju neophodno je preispitati organizaciju i sistematizaciju svih budžetskih korisnika, a za utvrđene viškove radne snage, pripremiti  odgovarajuće programe njihovog socijalnog zbrinjavanja.

II

Neophodne su racionalizacije u oblasti zdravstvenog osiguranja i zapošljavanja u pravcu kako je to uređeno u oblasti penzijskog i invalidskog osiguranja.

Neophodno je unaprijediti zdravstvenu zaštitu i svim građanima osigurati odgovarajući nivo te zaštite i njenu dostupnost.

III

Socijalni partneri su saglasni da se pristupi analizi izmjene rješenja u Općem kolektivnom ugovoru i granskim kolektivnim ugovorima, s ciljem da se o uočenim nedostacima otvore pregovori i definiraju nova rješenja, a naročito da se iznađu bolja rješenja za način obračuna plaća. 
Socijalni partneri su saglasni da se urede i racionaliziraju troškovi rada upravnih i nadzornih odobra javnih preduzeća, fondova, državnih firmi, a naknade njihovim članovima učine ovisnim o njihovoj efikasnosti. 

IV

Socijalni partneri su opredjeljeni da se izdvajanja za socijalnu zaštitu osoba sa invaliditetom i civilnih žrtava rata, koja se osigurava iz Budžeta Federacije BiH, usklade sa realnim finansijskim mogućnostima. U tom smislu socijalni partneri podržavaju reforme u ovom sektoru koje će osigurati da ova zaštita bude prvenstveno usmjerena ka onim korisnicima sa slabijim imovinskim stanjem. Jačanjem kontrolnih funkcija treba spriječiti zloupotrebu u korištenju prava.

V

U oblasti zaštite branitelja i ratnih vojnih invalida, socijalni partneri potvrđuju opredjeljenja da se ova zaštita uredi jedinstvenim propisima (RVI – demobilizirani branitelji, nosioci ratnih priznanja) i usmjeri ka onim korisnicima kojima je ta zaštita neophodna.

Izdvajanja iz Budžeta Federacije BiH za ove namjene treba uskladiti sa realnim finansijskim mogućnostima.
VI

Socijalni partneri podržavaju započete reforme u oblasti penzijskog i invalidskog osiguranja koje će obezbjediti ugradnju savremenih rješenja usklađenih sa zemljama Europske Unije. Neophodno je proširivati obuhvat osiguranja i onih kategorija stanovništva koje su do sada bile izvan osiguranja (poljoprivredinci i drugi). Povoljnije uslove penzionisanja treba odrediti i koristiti krajnje oprezno i u skladu sa realnim finansijskim  mogućnostima.

VII

U oblasti zapošljavanja socijalni partneri su saglasni da se poticajnim mjerama obezbjedi veća zaposlenost prije svega u proizvodnom sektoru, osoba sa invaliditetom, starijih radnika i drugih grupacija koje na tržištu rada imaju umanjene šanse za zaposlenje.

U posredovanju u zapošljavanju treba dati šansu privatnom sektoru. Podržava se opredjeljenost za reformom obrazovanja u pravcu da se osigura školovanje za ona zanimanja koja imaju šanse za zaposlenje i za kojima poslodavci imaju potrebu.

Neophodno je osiguranje nove investicije naročito u elektroenergetskom, infrastrukturnom, poljoprivrednom i privatnom sektoru, kako bi se osigurala stopa rasta zaposlelnosti minimalno od 2% godišnje. 

U cilju smanjenja rada na crno socijalni partneri su saglasni da je neophodno jačanje kontrolnih funkcija na svim nivoima vlasti.

VIII
Socijalni partneri su saglasni da se iznađu modeli podrške firmama koje će biti pogođene ekonomskom krizom sa ciljem očuvanja uposlenosti. Tu podršku treba osigurati povoljnijim kreditnim sredstvima osiguranih kod Razvojne banke Federacije BiH. U tom cilju podržavaju se napori u pribavljanju ovih sredstava i od međunarodnih subjekata.
Istovremeno, potrebno je raditi i na iznalaženju modela podrške u cilju lakšeg pristupa sredstvima Razvojne banke FBiH i povoljnijih kreditnih uslova s ciljem otvaranja novih radnih mjesta.

IX

Neophodno je ubrzati privatizaciju firmi sa većinskim državnim kapitalom. U tom smislu podržavaju se opredjeljenja na restrukturiranju firmi kako bi se lakše došlo do zainteresiranih kupaca.
X

Podržavaju se restrukturiranja firmi iz oblasti namjenske proizvodnje i njihovo osposobljavanje za podizanjem proizvodnje.

XI
Socijalni partneri su saglasni da se obezbijedi njihovo ravnopravno učešće u organima fondova zdravstvenog, penzijsko-invalidskog i socijalnog osiguranja i zapošljavanja.

XII
Socijalni partneri svaka tri mjeseca će analizirati implementaciju ovog Sporazuma i po potrebi preduzimati odgovarajuće mjere za ostvarenje zacrtanih ciljeva.

P R E M I J E R

Doc.dr. Nedžad Branković

